
	23/06/14

	Prif Gwnstabl 

	CENHADAETH A GWELEDIGAETH HEDDLU DE CYMRU: 

	CADW DE CYMRU YN DDIOGEL
SICRHAU MAI NI YW'R GORAU AM DDEALL ANGHENION EIN CYMUNEDAU AC YMATEB IDDYNT

	AMCAN GWEITHDREFN HEDDLU DE CYMRU: 

	Lleihau perygl niwed difrifol i ddioddefwyr a gwella eu diogelwch, eu hiechyd a'u lles. Erlyn troseddwyr yn llwyddiannus a gwella ymddiriedaeth a hyder dioddefwyr yn Heddlu De Cymru.

	ARWEINIAD:

	Mae pob agwedd ar yr Arweiniad hwn a'r Weithdrefn yn orfodol, felly cyfeiriwch at y Weithdrefn. I gael rhagor o wybodaeth am ddigwyddiadau Caethwasiaeth Fodern, ceisiwch arweiniad o Arfer Proffesiynol Awdurdodedig y Coleg Plismona - https://www.app.college.police.uk/app-content/major-investigation-and-public-protection/modern-slavery/

	ASESIAD RISG CYFFREDINOL:

	· Nid oes angen asesiad risg Iechyd a Diogelwch.

	GWEITHDREFN: 

	Adroddiad Cychwynnol
Mae'r man cyswllt cyntaf yn pennu dosbarthiad y digwyddiad a'r lefel ymateb briodol. Mae'n rhaid rhoi ymateb brys gradd 1 a blaenoriaeth i adroddiadau trosedd Caethwasiaeth Fodern os yw'r drwgdybiedig yn bresennol o hyd neu os yw'r dioddefwr mewn lle diamddiffyn. Mae'n rhaid rhoi o leiaf ymateb gradd 2 i bob adroddiad Caethwasiaeth Fodern arall. Lle mae'r Ganolfan Gwasanaeth Cyhoeddus (PSC) yn gofyn i swyddog fynychu ar ôl adroddiad o gaethwasiaeth fodern, y Ganolfan sy'n gyfrifol am sicrhau bod yr holl wiriadau cudd-wybodaeth yn cael eu cynnal, eu cofnodi ar Control Works/NICHE/OEL fel y bo'n briodol ac yn eu lledaenu i'r swyddog mynychu mewn modd amserol.
Mae'n rhaid rhoi gwybod i Reolwr Digwyddiadau'r Heddlu am bob trosedd Caethwasiaeth Fodern. Yn ystod oriau swyddfa, dylid rhoi gwybod i'r Ditectif Arolygydd BCU perthnasol am yr achlysur. Y tu allan i oriau, mae'n rhaid i'r FIM gysylltu â'r Arolygydd Efydd BCU perthnasol er mwyn sicrhau bod y mater yn cael ei reoli'n addas ac y defnyddir adnoddau addas ar ei gyfer ac mae'n rhaid ystyried cysylltu â'r DI dyletswydd ar alw. Bydd y PSC yn sicrhau y defnyddir y cod cau Control Works priodol.

	Pan geir adroddiad bod dioddefwr trosedd masnachu bosibl yn bresennol mewn safle, mae'n hanfodol cymryd camau priodol er mwyn adfer yr unigolyn yn ddiogel. Dylid trin y fath adroddiad fel digwyddiad ‘byw’ a'i reoli fel trosedd ddifrifol.
Clercod Ymholiadau Gorsaf (SEC)
Pan fo dioddefwr, neu rywun sy'n adrodd ar ddigwyddiad neu drosedd ar ran dioddefwr, yn mynd i orsaf heddlu, neu lle mae SEC yn credu bod unigolyn sydd wedi mynychu'n ddioddefwr posibl, mae'n rhaid i'r SEC wneud y canlynol: - Trefnu mynd â'r dioddefwr i ystafell breifat; - Rhoi gwybod i'r PSC ar unwaith, gan sicrhau creu cofnod Control Works; - Rhoi gwybod i'r Arolygydd ar ddyletswydd.
Staff Rheng Flaen 
Lle dygir achos caethwasiaeth fodern dybiedig i sylw aelod o staff rheng flaen, dylai roi gwybod i'r Arolygydd ar ddyletswydd i ddechrau.
Yna, dylid ystyried y cyngor isod: 
- Asesu'r wybodaeth sydd ar gael er mwyn sicrhau diogelwch y dioddefwr ac eraill 
- Gall aelodau teulu neu bobl eraill fod mewn perygl os gweithredir yn amhriodol. 
- Parhewch i ganolbwyntio ar y dioddefwr ar bob adeg, gan ystyried anghenion lles a chefnogaeth. 
- Lle y bo modd, osgowch newidiadau yn y personél er mwyn meithrin cydberthynas (Swyddogion Heddlu/Dehonglwyr) 
- Dylai staff hyfforddedig gynnal cyfweliad ABE â dioddefwyr troseddau Caethwasiaeth Fodern, i ffwrdd o'r lle camfanteisio. Fodd bynnag, ni ddylai hyn atal ymgysylltu'n gynnar er mwyn cadarnhau'r manylion cychwynnol. 
- Os yw trydydd unigolyn yn llunio'r adroddiad, mae'n rhaid cymryd camau priodol er mwyn achub y dioddefwr heb ei roi ef nac eraill mewn perygl. Dylid trin yr adroddiad fel digwyddiad ‘byw’.
Cyfrifoldeb y tîm plismona/ymateb sydd mewn ymgynghoriad â'r goruchwylwyr uniongyrchol i gynnal asesiad cychwynnol o'r adroddiad a sicrhau diogelwch unigolion y canfyddir eu bod mewn perygl o niwed enbyd. Pan fydd graddfa'r ymchwiliad yn hysbys, gellir ailasesu perchnogaeth yr ymchwiliad yn dilyn asesiad gan Dditectif Arolygydd.
Bydd yr ymatebwr cyntaf yn llenwi ffurflen atgyfeirio oedolyn neu blentyn (ar gael ar Niche) a'i hanfon i Ganolfan Masnachu Pobl y DU (UKHTC) i ddechrau a fydd yn penderfynu pa Awdurdod Cymwys fydd yn ymdrin â'r achos ac yn anfon y papurau ymlaen os bydd angen. Mae atgyfeirio'n wirfoddol a dim ond os yw'r dioddefwr posibl yn rhoi ei ganiatâd drwy lofnodi'r ffurflen atgyweirio y gall ddigwydd. Dylid cael yr awdurdodiad a'r atgyfeiriad gan y dioddefwr cyn gynted ag y bo modd.
CUDD-WYBODAETH
Dylai unrhyw gudd-wybodaeth sy'n ymwneud â dioddefwyr, tystion, drwgdybiedigion neu'r fethodoleg a ddefnyddir gan

	ddrwgdybiedigion a throseddwyr Caethwasiaeth Fodern gael ei chyflwyno cyn gynted ag y bo modd drwy System Rheoli Cofnodion Cudd-wybodaeth Niche gyda'r cod trin priodol a'r cyfarwyddiadau lledaenu, gan gydymffurfio â Rheolau a Chonfensiynau System Rheoli Cofnodion Cudd-wybodaeth Niche.
Wrth gyflwyno cudd-wybodaeth am Gaethwasiaeth Fodern, mae'n rhaid dewis y maes pwnc perthnasol, sef ‘Masnachu Pobl/Mewnfudo’.
Os bydd unrhyw ymholiadau ynghylch cyflwyno cofnodion cudd-wybodaeth, cysylltwch â'r Swyddfa Cudd-wybodaeth Leol neu Adran Cudd-wybodaeth yr Heddlu.
Bydd Uned Cudd-wybodaeth a Throseddau Cyfundrefnol yr Heddlu (FIOCU) yn gweithredu fel porth y mae'n rhaid i'r holl gudd-wybodaeth am Gaethwasiaeth Fodern o asiantaeth allanol fynd drwyddo. Bydd hyn yn sicrhau y caiff y gudd-wybodaeth ei lledaenu'n briodol a bod llwybr archwilio'n bodoli. Bydd FIOCU yn lledaenu cudd-wybodaeth berthnasol i fewnflwch cudd-wybodaeth y gellir gweithredu yn ei chylch LIO priodol.
Cyfrifoldeb Adran Cudd-wybodaeth yr Heddlu a'r Uned Troseddau Cyfundrefnol yw lledaenu cudd-wybodaeth Caethwasiaeth Fodern berthnasol i asiantaethau eraill.
CYFRIFOLDEBAU
· Troseddau Arbenigol ACC - Arweinydd strategol yr Heddlu. Yn gyfrifol am bennu'r cyfeiriad plismona a phenderfynu ar gyfundrefn perfformio briodol
· Ditectif Uwcharolygydd, Pennaeth Cudd-wybodaeth - Yn gyfrifol am gynnal a chadw a gweithredu gweithdrefn, yn ogystal â pherfformiad, adolygiad a chefnogaeth weithredol
· Ditectif Prif Arolygwyr BCU (SPoCs) - Yn gyfrifol am sicrhau cydymffurfio gweithredol â'r weithdrefn ac adolygu perfformiad lleol yn erbyn targedau'r Heddlu a BCU.
· Arolygwyr Efydd ar Ddyletswydd/Uwch Dditectif BCU ar ddyletswydd, Timau Ymateb Cymdogaeth - Yn gyfrifol am gydlynu presenoldeb diymdroi mewn digwyddiadau Caethwasiaeth Fodern, asesu a lleihau risgiau enbyd, cadw ac asesu'r dystiolaeth sydd ar gael, trefnu swyddogion SOLO, a sicrhau y cynhelir ymchwiliadau cychwynnol
· Ditectif Arolygwyr (CID, PPU ac ati) - Yn gyfrifol am sicrhau cynnal ymchwiliadau eilaidd a chynnal asesiad aeddfed o bob digwyddiad Caethwasiaeth Fodern

	FFURFLENNI:

	· Ffurflen Atgyfeirio Genedlaethol Plant
· Ffurflen Atgyfeirio Genedlaethol Oedolion
· Ffurflen MS1 Dyletswydd i Hysbysu
· Ffurflen Gorchymyn Atal Caethwasiaeth a Masnachu
· Ffurflen Gorchymyn Risg Caethwasiaeth a Masnachu

	DEDDFWRIAETH A RHEOLEIDDIO:

	· Strategaeth Caethwasiaeth Fodern
· Cynllun Comisiynydd Gwrthgaethwasiaeth Annibynnol 2015-17
· Pwerau Morol Cylchlythyr y Swyddfa Gartref
· Arweiniad Dyletswydd i Hysbysu
· Dioddefwyr Caethwasiaeth Fodern – Arweiniad Awdurdod Cymwys


[page 4]
	· Dioddefwyr Caethwasiaeth Fodern – Arweiniad Staff Rheng Flaen
· NRM – Arweiniad i ymatebwyr cyntaf plant
· Tryloywder mewn Cadwyni Cyflenwi
· Arweiniad Gorchmynion Atal Caethwasiaeth a Masnachu


